
Dálkasiid háhkan Suomas 
Dát čoahkkáigeassu lea ráhkaduvvon báhtareaddjiide ja 
dorvobáikeohcciide, geain ii leat Suoma persovdnanummir.

Gos sáhtát oastit dálkasiid?
Suomas dálkasiid oažžu dušše apoteaikkas. Dálkasat leat  
reseaptadálkasat ja iešdikšundálkasat. Reseaptadálkasat leat  
dálkasat, maid doavttir mearrida reseapttain.

Reseaptadálkasiid oažžu apoteaikkas  
dušše, go čájehat báberhámis  
pasieantarávvaga, man doavttir lea addán.

Goas nu it dárbbaš máksit reseaptadálkasiid ieš,  
muhto máksi sáhttá leat ovdamearkka dihtii stáhta.  
Jus ovdamearkka dihtii ásat  
vuostáiváldinguovddážis, sáhtát oažžut  
máksinčatnasumi reseaptadálkasa várás.

Go oasttát iešdikšundálkasiid, it dárbbaš reseaptta.  
Iešdikšundálkasiid sáhttá oastit dušše apoteaikkas.  
Dat eai vuvdo dábálaš gávppiin. Iešdikšundálkasat leat  
ovdamearkka dihtii muhtin bávččasdálkasat ja  
dálkkasvuoidasat. Apoteaikkas oaččut maiddái  
dikšundárbašiid, ovdamearkka dihtii čatnosiid ja  
febermihttáriid. Iešdikšundálkasiid ja dikšundárbašiid  
don fertet máksit ieš.

Áššiid dikšun nuppi olbmo beales
Nubbi olmmoš sáhttá viežžat  
reseaptadálkasa apoteaikkas du beales.  
Áššiid dikšun nuppi olbmo beales  
lihkostuvvá, jus nuppi olbmos leat mielde  
báberhámis du pasieantarávvagat. Jus  
divššut áššiid nuppi olbmo beales, don  
fertet čájehit iežat persovdnaduođaštusa.

Apoteaikkas oaččut rávvagiid dálkasiid geavaheapmái
Apoteaikkas rávvejit, mot dálkasat ja  
dikšundárbašat geavahuvvojit.

Iešdikšundálkasiid geavahanráva lea pakeahtas.  
Reseaptadálkasii lea liibmejuvvon ráva, mas lea  
doaktára addin ráva dálkkasgeavaheapmái.

Maid mearkkaša dálkkasmolsun?
Apoteaikkas muitalit dutnje, jus du  
reseaptadálkasis gávdno nuppi  
dálkkasfitnodaga seammalágán dálkkas, mii  
lea hálbbit. Oaččut apoteaikkas dán dálkasa,  
jus doavttir ii leat gieldán molsumis.

Nuppi dálkkasfitnodaga seammalágan  
dálkkas sisttisdoallá seammá olu  
seammá váikkuheaddji dálkkasávdnasa.  
Dálkkasmolsun lea dorvvolaš.

Dálkkasdikšu lihkostuvvá buoremusat, go  
áddet du dálkkasdikšui gullevaš áššiid.  
Jeara roahkkadit doaktáris ja apoteaikkas.


